
ப�ொறுப�ல்ல: இந்தச் செய்தித்ததாளில் பிரசுரம் ஆகியுள்ள 
வி்ளம்்பரங்களின் அடிப்படையில் செயல்்படுமுன், அவற்றில் 
உள்ள ்த்கவல்்கள ெரியதானடவ்ததானதா என்்பட்த ப்பதாதுமதான 
அ்ளவு விெதாரிதது ெரி்பதார்ததுகச்கதாளளுமதாறு வதாெ்கர்்கள 
ப்கட்டுகச்கதாள்ளப்படுகிறதார்்கள. வி்ளம்்பரங்கள/ வி்ளம்்பர்ததாரர் 
/ அவர்்களின் ்தயதாரிபபு்கள / பெடவ்கள ப்பதான்றவற்றின் 
நம்்ப்கத்தன்டமககு இந்தச் செய்தித்ததாளின் உரிடமயதா்ளரும் 
்பதிப்பதா்ளருமதான ்கஸ்தூரி & ென்ஸ் லிமிசைட் / ப்க.எஸ்.எல். 
மீடியதா லிமிசைட் உத்தரவதா்தம் அளிக்கவில்டலை. இந்தச் 
செய்தித்ததாளில் சவளியதாகும் வி்ளம்்பரங்க்ளதால் ஏப்தனும் 
பெ்தம் அல்லைது இழபபு ஏற்்படும் ்பட்ெததில், இந்தச் செய்தித 
்ததாளின்/ பமற்செதான்ன நிறுவனங்களின் உரிடமயதா்ளர், 
்பதிப்பதா்ளர், அச்சிடுபவதார், ஆசிரியர், இயககுநர்்கள, ஊழியர் 
்கள ஆகிபயதார் எந்தச் சூழலிலும் எந்த வட்கயிலும் அ்தற்குப 
ச்பதாறுப்பதா்கமதாட்ைதார்்கள.

்படைபபு்கட்ள அனுபபுபவதார் பிரதி எடுததுடவததுகச்கதாண்டு 
அனுப்பவும். பிரசுரமதா்கதா்தவற்டறத திரும்்ப அனுப்ப இயலைதாது.

எமது பதிப்புகள்: சென்னை, புதுவை, வேலூர், க�ோவை, சேலம், திருச்சி, தஞ்சாவூர், மதுரை, ராமநாதபுரம், நெல்லை, பெங்களூரு, திருவனந்தபுரம்

zz திருவாரூரில் அண்மையில் நடைபெற்ற த�ொழிலாளர் 
வருங்கால வைப்பு நிதி குறைதீர் முகாமில் மனுவை  
பெற்றுக் க�ொண்ட மாவட்ட அமலாக்க அதிகாரி 
ச�ோமசுந்தரம். உடன்,  மூத்த சமூக பாதுகாப்பு அலுவலர் 
மாசிலாமணி, ஏழுமலையான் பாலிடெக்னிக் கல்லூரி 
முதல்வர் சுமதி ஆகிய�ோர்.

நல்லம்பல் ஏரியில் அனுமதித்த அளவைவிட

அதிக ஆழத்துக்கு மண் 
அள்ளுவதாக கிராம மக்கள் புகார்

ÔÔ மண் ஏற்றிச் சென்ற லாரிகளை சிறைபிடித்து ப�ோராட்டம்
� காரைக்கால்
காரைக்கால் மாவட்டம் நல்லம் 
பல் ஏரியில் அரசு அனுமதித்த 
அளவைவிட அதிக ஆழத்துக்கு 
மண் அள்ளப்பட்டு வருவதாக 
குற்றம்சாட்டி, நேற்று மண் ஏற்றிச் 
சென்ற லாரிகளை கிராம மக்கள் 
சிறைபிடித்து ப�ோராட்டத்தில் 
ஈடுபட்டனர்.

காரைக்கால் மாவட்டத்தின் 
மிகப் பெரிய ஏரியாக திருநள்ளாறு 
க�ொம்யூன் நல்லம்பலில் உள்ள 
ஏரி விளங்குகிறது. இந்த ஏரியில் 
அரசின் பல்வேறு வளர்ச்சித் 
திட்ட பணிகளுக்கு மண் அள்ளிக் 
க�ொள்ள ஒப்பந்ததாரர்களுக்கு 
அனுமதி அளிக்கப்பட்டுள்ளது. 
ஆனால், அரசு அனுமதித்த 
அளவைவிட அதிக ஆழத்துக்கு 
மண் அள்ளப்படுவதாக நல்லம் 
பல் கிராம மக்கள் குற்றம்சாட்டி 
வருகின்றனர்.

இந்நிலையில், நேற்று ஏரியில் 

இருந்து மண் அள்ளிக் க�ொண்டு 
சென்ற லாரிகளை கிராம மக்கள் 
சிறைபிடித்து ப�ோராட்டத்தில் 
ஈடுபட்டனர்.

இதுகுறித்து கிராம மக்கள் 
கூறியது:

நல்லம்பல் ஏரியில் வளர்ச்சித் 
திட்டப் பணிகளுக்காக கடந்த  
3 ஆண்டுகளுக்கும் மேலாக 
மண் அள்ளி வருகின்றனர். அரசு 
அனுமதித்த அளவைவிட ஏரியில் 
பல இடங்களில் 60 அடி ஆழம் 
வரை மண் அள்ளிவிட்டனர். 
இதனால், நிலத்தடி நீர்மட்டம் 
குறைந்து, குடிநீர்த் தட்டுப்பாடு 
ஏற்படும் அபாயம் உள்ளது.

ஏரியில் மண் அள்ளிய 
இடத்தில் உள்ள ஆழமான பள்ளங் 
களில் மழைக் காலத்தில் நீர் 
தேங்கினால் ஆழம் தெரியாமல் 
மனித உயிரிழப்புகள் நேரிட 
வாய்ப்புள்ளது. ஏரியில் கட்டப் 
பட்ட சிமென்ட் கரைகள் 

உடைக்கப்பட்டுள்ளன. இதனால், 
பருவமழைக் காலத்தில் ஏரிக்கு 
நீர் வரும்போது கரையில் 
உடைப்பு ஏற்பட்டு நல்லம்பல், 
குமாரக்குடி, சேத்தூர் ஆகிய 
பகுதி மக்களுக்கு பாதிப்பு 
ஏற்படும் அபாயம் உள்ளது.

மழையின்போது ஏரியின் 
ஆழமான பகுதிக்கு நீர் ஓடி 
தேங்குவதால் குடியிருப்புப் 
பகுதிகளில் உள்ள ஆழ்துளை  
கிணறுகளுக்கு நீர் கிடைப்ப 
தில்லை. எனவே, அரசுத் துறை 
அலுவலர்கள் ஏரியை உடனடியாக 
ஆய்வு செய்து, அளவுக்கு 
அதிகமாக மண் அள்ளுவதைத் 
தடுக்க வேண்டும். ஏற்கெனவே 
அதிக ஆழத்துக்கு மண் அள் 
ளிய பகுதிகளைச் சீரமைக்க 
வேண்டும். இல்லையெனில் மண் 
அள்ளுவதைத் தடுக்கும் ப�ோராட் 
டத்தில் த�ொடர்ந்து ஈடுபடுவ�ோம் 
என்றனர்.

காரைக்காலில்

பாங்க் ஆஃப் இந்தியா என்ஆர்ஐ 
வாடிக்கையாளர்களுடனான கலந்துரையாடல்
� காரைக்கால்
காரைக்கால் மாவட்டத்தில் பாங்க் 
ஆஃப் இந்தியா காரைக்கால், 
திருநள்ளாறு வங்கி கிளைகளில் 
என்ஆர்ஐ கணக்கு வைத்துள்ள 
வாடிக்கையாளர்களுடனான 
ஆல�ோசனை மற்றும் கலந்துரை 
யாடல் கூட்டம் அண்மையில் 
நடைபெற்றது. 

வ ங் கி யி ன்  ச ெ ன ்னை 
மண்டல மேலாளர் ம�ோகன் 
மரேத்தி வாடிக்கையாளர்களை 
வரவேற்றார். மண்டல அலுவ 
லர் என்.பிரீத்தி அறிமுக உரை 
யாற்றினார். மண்டல துணைப்  
ப�ொது மேலாளர் கே.ராமதாஸ் 
வங்கியின் செயல்பாடுகள், 
திட்டங்கள் குறித்து கூறினார். 

காரைக்கால் கிளை மேலாளர் 
ஜி.பிரவீன்குமார் நன்றி கூறினார்.  
திருநள்ளாறு கிளை மேலாளர்கள் 
ர ாகுல்  ர ாஜ ா ,  ர ா கவன் , 

காரைக்கால் மேலாளர் எஸ்.
சண்முகப்பிரியா, வங்கி அலு 
வலர் ஆர்.ஷாலினி மற்றும் அலுவ 
லர்கள், வாடிக்கையாளர்கள் 
கலந்துக�ொண்டனர்.

பின்னர், சென்னை மண்டல 
மேலாளர் ம�ோகன் மரேத்தி செய்தி 
யாளர்களிடம் கூறியதாவது: 

பாங்க் ஆஃப் இந்தியா சென்னை 
மண்டலம் சார்பில் நடைபெற்ற 
இந்த கூட்டத்தில் 150-க்கும் 
மேற்பட்ட வாடிக்கையாளர்கள் 
பங்கேற்றனர். வங்கியின் புதிய 
திட்டங்கள், சைபர் கிரைம் 
செயல்பாடுகள் உள்ளிட்டவை 
குறித்து எடுத்துக் கூறப்பட்டுள்ளது. 
வாடிக்கையாளர்கள் க�ோரிக் 
கையை ஏற்று திருநள்ளாறு வங்கி 
கிளையில் பணம் எடுத்தல் மற்றும் 
செலுத்தும் வசதியுடன் கூடிய 
ஏடிஎம் இயந்திரம் விரைவில் 
அமைக்கப்படும் என்றார்.

நவீன இயந்திரங்களை துப்புரவு 
பணிக்கு பயன்படுத்த வேண்டும்

தீண்டாமை ஒழிப்பு முன்னணி வலியுறுத்தல்

� மயிலாடுதுறை
தீண்டாமை ஒழிப்பு முன்னணி  
மாநில ப�ொதுச் செயலாளர்  
சாமுவேல்ராஜ், மயிலாடுதுறை 
யில் நேற்று செய்தியாளர்களிடம் 
கூறியது:

எங்கள் அமைப்பினர் பல்வேறு  
மாவட்டங்களில் பள்ளிகளில் 
நடத்திய கள ஆய்வில், மாணவர் 
களிடம் மட்டுமின்றி ஆசிரியர்களி 
டமும் சாதிய சிந்தனை உள்ளது 
தெரியவந்தது. தமிழகத்தில் சாதி 
அற்ற சமூகத்தை உருவாக்க 
த�ொடர்ந்து பிரச்சாரம் செய்து 
வருகிற�ோம்.

தீண்டாமை ஒழிப்பு முன்னணி 
யின் 5-வது மாநில மாநாடு,  
மயிலாடுதுறையில் இன்றும்,  
நாளையும்(ஆக.31, செப்.1) 
நடைபெறுகிறது.

வெளிநாடுகளில் துப்புரவுப் 
பணிகளில் நவீன இயந்திரங்கள் 
பயன்படுத்தப்படுகின்றன. 
துப்புரவு ப�ொறியியல் துறை 
உருவாக்கப்பட்டு, பாடமாக 
கற்பிக்கப்படுகிறது.

ஆனால், இந்தியாவில் 
மனிதக் கழிவுகளை மனிதனே 
அகற்றும் நிலை தற்போதும் 
நீடிக்கிறது.

தமிழகத்தில் துப்புரவுப் 
பணிகளை நவீன இயந்திரங் 
கள் மூலம் மேற்கொள்ள 
வேண்டும். இதற்கான நவீன 
இயந்திரங்களை தமிழக அரசு 
உருவாக்க வேண்டும். சென்னை 
அண்ணா பல்கலைக்கழகத் 
தில் துப்புரவு ப�ொறியியல் 
துறையைத் த�ொடங்க வேண்டும். 
கல்வி வளாகத்தில் நிலவும் 
சாதிப் பாகுபாடுகளைக் களைய 
நடவடிக்கை எடுக்க வேண்டும். 
சாதிய படுக�ொலைக்கு எதிரான 
சட்டத்தை உடனடியாக இயற்ற 
வேண்டும் என்றார்.

அமைப் பின்  ம ா நி ல ச் 
செயலாளர் செல்லக்கண்ணு, 
மாவட்டத் தலைவர் விஜய், 
மாவட்டச் செயலாளர் மேகநாதன், 
மா ர்க்சிஸ்ட் கம்யூனிஸ்ட் 
மாவட்டச் செயலாளர் சீனிவாசன் 
உள்ளிட்டோர் உடனிருந்தனர்.

காரீப் பருவம் நிறைவு; திருவாரூர் மாவட்டத்தில் நெல் க�ொள்முதல் நிலையங்கள் மூடல்
கடந்தாண்டைவிட 54 ஆயிரம் டன் கூடுதலாக க�ொள்முதல்

� திருவாரூர்
காரீப் பருவம் நிறைவடைந்ததை 
ய�ொட்டி, திருவாரூர் மாவட்டத்தில் 
நேரடி நெல் க�ொள்முதல் நிலை 
யங்கள் நேற்றுடன் மூடப்பட்டன. 
மேலும், க�ோடை குறுவையில் 
கடந்த ஆண்டைவிட 54 ஆயிரம் 
டன் கூடுதலாக நெல் க�ொள்முதல் 
செய்யப்பட்டுள்ளது.

திருவாரூர் மாவட்டத்தில் 
க�ோடை குறுவை நெல்லை க�ொள் 
முதல் செய்வதற்காக மாவட்டம் 
முழுவதும் 193 நேரடி நெல் 

க�ொள்முதல் நிலையங்கள் 
திறக்கப்பட்டன. இந்நிலையில், 
2024 - 2025 காரீப் பருவம் 
நிறைவடைந்ததைய�ொட்டி, 
மாவட்டத்தில் செயல்பட்டு வந்த 
நெல் க�ொள்முதல் நிலையங்கள் 
நேற்றுடன் மூடப்பட்டுவிட்டன.

இதுகுறித்து தமிழ்நாடு 
நுகர்பொருள் வாணிபக் கழகம் 
தெரிவித்திருப்பது:

க�ோடை குறுவை நெல் க�ொள் 
முதலில் 2023-24-ம் நிதியாண்டில் 
1,34,101 டன் நெல் க�ொள்முதல் 

செய்யப்பட்ட நிலையில், 
நிகழாண்டு 1,88,586 டன் நெல் 
க�ொள்முதல் செய்யப்பட்டுள்ளது. 
இது, கடந்தாண்டைவிட 54,485 
டன் கூடுதலாகும்.

முதலாண்டு க�ோடை குறுவை 
சாகுபடிக்கான க�ொள்முதல் நிறை 
வடைந்ததுடன், காரீப் பருவ 
க�ொள்முதல் நிறைவடைந்து 
விட்டதால் மாவட்டம் முழுவதும் 
செயல்பட்டு வந்த 193 நேரடி 
நெல் க�ொள்முதல் நிலையங்கள் 
நேற்றுடன் மூடப்பட்டன.

இதைத்தொடர்ந்து, குறுவை 
அறுவடை த�ொடங்கி நடை 
பெற்று வருவதால், 2025-
2026-ம் ஆண்டுக்கு நாளை 
(செப்.1) மீண்டும் க�ொள்முதல் 
நிலையங்கள் திறக்கப்பட்டு, 
அன்று முதல் தற்போது அறுவடை 
செய்யப்படும் குறுவை நெல் 
க�ொள்முதல் பணி நடைபெறும் 
என அறிவிக்கப்பட்டுள்ளது.

இதுகுறித்து விவசாயிகள் 
கூறியது:

செப்.1-ம் தேதி நேரடி நெல் 

க�ொள்முதல் நிலையங்களைத் 
திறக்கும்போது, கடந்த காலங் 
களைப்போல காலம் தாழ்த்தி 
க�ொள்முதல் செய்யாமல், 
உடனுக்குடன் க�ொள்முதல் 
செய்யும் வகையில் தேவையான 
சாக்குகள் உள்ளிட்ட தளவாடப் 
ப�ொருட்களை க�ொள்முதல் 
நிலையங்களுக்கு வழங்க 
வேண்டும். க�ொள்முதல் செய்யும் 
நெல்லுக்கு உரிய த�ொகையை 
உடனடியாக விவசாயிகளுக்கு 
வழங்க வேண்டும் என்றனர்.

வ��ள�பர�க�

ெபா� அ����

ெபா�

திருக்குறள் பயிற்சி வகுப்பு த�ொடக்கம்
� திருவாரூர்
திருவாரூர் மாவட்ட தமிழ் வளர்ச் 
சித் துறை சார்பில் திருத்துறைப் 
பூண்டி பகுதிகளில் உள்ள 
மாணவ, மாணவிகளுக்கு திருத் 
துறைப்பூண்டி புனித தெரசாள் 
பெண்கள் மேல்நிலைப் பள்ளி 
யில் திருக்குறள் பயிற்சி வகுப்பு 
நேற்று த�ொடங்கியது.

திருவாரூர் மாவட்ட திருக் 

குறள் திருப்பணிகள் குழு 
ஒருங்கிணைப்பாளர் எடையூர் 
ம ணி ம ா றன்   தலைமை     
வகித்தார். தமிழ்ப் பேராசிரியர் 
பன்னீர்செல்வம் உள்ளிட்டோர் 
பங்கேற்றனர். தமிழ் வளர்ச்சித் 
துறை அலுவலக உதவியாளர் 
வெற்றிச்செல்வன் வரவேற்றார். 
பயிற்றுநர் பன்னீர்செல்வம் நன்றி 
கூறினார்.

‘ப�ோதையில்லா இந்தியா’ விழிப்புணர்வு  
ப�ோட்டியில் வென்றோருக்கு பரிசளிப்பு
� காரைக்கால்
மத்திய அரசின்  சமூகநீதி மற்றும் அதிகாரம் அளித்தல் 
அமைச்சகத்தின் மூலம் செயல்படுத்தப்படும் நஷா 
முக்த் பாரத் அபியான் (ப�ோதையில்லா இந்தியா) 
என்ற திட்டத்தின் 5-ம் ஆண்டு நிறைவைய�ொட்டி, 
காரைக்கால் காமராஜர் திடலில் அண்மையில் ப�ோதைப் 
ப�ொருட்களுக்கு எதிராக கல்லூரி மாணவர்கள் பங்கேற்ற 
விழிப்புணர்வு கலைநிகழ்ச்சி ப�ோட்டி நடைபெற்றது. 
இதில் 8 கல்லூரிகளில் இருந்து 9 அணிகள் பங்கேற்றன.

இப்போட்டியில் வெற்றிபெற்ற அணிகளுக்கு 
காரைக்கால் ஆட்சியர் அலுவலகத்தில் பரிசுகள் 
வழங்கப்பட்டன. முதலிடம் பெற்ற விநாயகா மிஷன் 
நர்சிங் கல்லூரிக்கு ரூ.10 ஆயிரம் காச�ோலை, 2-ம் இடம் 
பெற்ற அரசு மகளிர் பாலிடெக்னிக் கல்லூரிக்கு ரூ.8 
ஆயிரம் காச�ோலை, 3-ம் இடம் பெற்ற இமாக்குலேட் 
நர்சிங் கல்லூரிக்கு ரூ.6 ஆயிரம் காச�ோலை மற்றும் 
3 அணிகளுக்கும் சான்றிதழ்களை மாவட்ட ஆட்சியர் 
ரவி பிரகாஷ் வழங்கி பாராட்டினார்.

மருதுபாண்டியர் கல்வியியல் கல்லூரியில்

இளங்கல்வியியல் முதலாம் ஆண்டு 
பட்ட வகுப்பு த�ொடக்க விழா

� தஞ்சாவூர்
மருதுபாண்டியர் கல்வியியல் 
கல்லூரியில் இளங்கல்வியியல் 
முதலாம் ஆண்டு பட்ட வகுப்பு 
த�ொடக்க விழா நேற்று முன்தினம் 
நடைபெற்றது.

மருதுபாண்டியர் கல்வி 
நிறுவனங்களின் தலைவர் 
கொ.மருதுபாண்டியன் குத்து 
விளக்கேற்றி த�ொடங்கி வைத் 
தார். கல்வியியல் கல்லூரி முதல்வர்  
சுப்பிரமணியன் வரவேற்றார். 
மருதுபாண்டியர் கல்லூரி 
ஆராய்ச்சி புலத் தலைவர் 
க�ோ.அர்ஜுனன், உயிர் த�ொழில் 
நுட்பவியல் துறைத் தலைவர் 
ராஜகுமார், உயிர் வேதியியல் 
துறைத் தலைவர் வே.ராமமூர்த்தி 
ஆகிய�ோர் உரையாற்றினர்.

சிறப்பு விருந்தினராக பங் 
கேற்ற தமிழ்ப் பல்கலைக்கழக 
முன்னாள் பதிவாளர் மற்றும் 
கல்வியியல் துறைத் தலைவர் 
கு.சின்னப்பன் பேசியது:

கல்விதான் மனிதனை மாமனித 
னாக மாற்றும். ஆசிரியர்களின் 
பண்புகளில் அன்பு, பணிவு, 
துணிவு, அடக்கம், முயற்சி வேண் 
டும். பாடத்தில் ஆழ்ந்த அறிவு, 
கற்பிக்கும் திறன், த�ொழில்நுட்பத் 
திறன் ஆகியவற்றை மாணவர் 
கள் பெற்று சிறந்த ஆசிரியராக 
திகழ வேண்டும் என்றார்.

கல்வியியல் கல்லூரி உதவிப் 
பேராசிரியர் தி.ரங்கம்மாள் தேவி  
நன்றி கூறினார். தமிழ்த் துறை 
உதவிப் பேராசிரியர் கி.உஷா 
த�ொகுத்து வழங்கினார். � l

hh தஞ்சாவூர் மருதுபாண்டியர் கல்வியல் கல்லூரியில் நடைபெற்ற விழாவில் 
பேசிய தமிழ்ப் பல்கலைக்கழக முன்னாள் பதிவாளர் கு.சின்னப்பன். உடன் 
மருதுபாண்டியர் கல்வி நிறுவனங்களின் தலைவர் கொ.மருதுபாண்டியன் 
உள்ளிட்டோர்.

திருவிடைமருதூர் அருகே 
வீட்டின் பூட்டை உடைத்து 
நகை திருட்டு
� கும்பக�ோணம்
தஞ்சாவூர் மாவட்டம் திருவிடை 
ம ரு தூ ர்  வ ட ்ட ம்  கு றி ச் சி 
அய்யனார் க�ோயில் தெருவைச் 
சேர்ந்தவர் இலக்கியா தேவி(33). 
அணைக்கரையில் உள்ள மருந்துக் 
கடையில் வேலை செய்து வருகிறார். 
தினமும் காலையில் வேலைக்குச் 
செல்லும் இவர், வேலை முடிந்து தாய் 
வீட்டுக்குச் சென்று உறங்கிவிட்டு, 
மறுநாள் காலை வீட்டுக்குத் திரும்பி, 
வேலைக்குப் புறப்படுவது வழக்கம்.

இதன்படி, நேற்று முன்தினம் 
இரவு தாய் வீட்டுக்குச் சென்ற 
இலக்கியா தேவி, நேற்று காலை 
தனது வீட்டுக்குத் திரும்பினார். 
அப்போது, வீட்டின் முன்பக்க 
கதவு உடைக்கப்பட்டு, பீர�ோவை 
உடைத்து 3 பவுன் நகை மற்றும் 
சில ப�ொருட்கள் திருடு ப�ோயிருப்பது 
தெரியவந்தது .  இதுகுறித்து 
பந்தநல்லூர் ப�ோலீஸார் வழக்குப் 
பதிவு செய்து விசாரிக்கின்றனர்.

